
KUVENDI I SHQIPERISE
Komisioni pér Veprimtarité Prodhuese, Tregtiné dhe Mjedisin

Tirané mé, 27.01.2020 Dokument parlamentar

RAPORT
PER
PROJEKTLIGJIN “PER DISA NDRYSHIME DHE SHTESA NE LIGJIN NR. 8561, DATE
22.12.1999, “PER SHPRONESIMET DHE MARRJEN NE PERDORIM TE PERKOHSHEM
TE PASURISE, PRONE PRIVATE, PER INTERES PUBLIK”, TE NDRYSHUAR”

e Hyrje

Komisioni pér Veprimtarité¢ Prodhuese, Tregtiné dhe Mjedisin, né cilésiné e Komisionit pér dhénie
mendimi, né zbatim t€ neneve 32-38 t€ Rregullores s¢ Kuvendit, shqyrtoi projektligjin “Pér disa
ndryshime dhe shtesa né€ ligjin nr. 8561, daté 22.12.1999, “Pér shpronésimet dhe marrjen né pérdorim
té pérkohshém té pasuris€, proné private, pér interes publik”, t€ ndryshuar”, né mbledhjen e datés 27
janar 2020.

Komisioni pér Veprimtarité Prodhuese, Tregtiné dhe Mjedisin caktoi deputetin Arben P&llumbi relator
pér shqyrtimin e kétij projektligji.

T&€ pranishém né mbledhjen e Komisionit pér té€ prezantuar projektligjin dhe pér t’u dhéné shpjegime
pyetjeve t€ deputetéve, ishte Z. Artan Shkreli, Z&vend€sministér né ministrin€é e Infrastrukturés dhe
Energjisé dhe Z. Enea Karakaci, drejtor i Drejtorisé Juridike né kété ministri.

e Baza kushtetuese e projektligjit

Projektligji “Pér disa ndryshime dhe shtesa né ligjin nr. 8561, daté 22.12.1999, “Pér shpronésimet dhe
marrjen né pérdorim t€ pérkohshém té pasurisé, proné private, pér interes publik”, t€ ndryshuar”, &shté
njé nismé e K&shillit t&€ Ministrave, e cila 1 paraqitet pér shqyrtim Kuvendit mbéshtetur n€ nenet 78,
dhe 83, pika 1, t&¢ Kushtetutés.

Miratimi 1 kétij projektligji kérkon njé shumicé t€ thjeshté votash, sipas nenit 55, pika 3 e Rregullores
s€ Kuvendit.



o Qéllimi dhe pérmbajtja e projektligjit

Ndryshimet e propozuara synojné rregullime né ligjin ekzistues nr. 8561, daté 22.12.1999, “Pér
shpronésimet dhe marrjen né pérdorim té pérkohshém t& pasuris€, proné private, pér interes publik t&
ndryshuar”.

Kéto rregullime jané té natyrés procedurale dhe vijné si rezultat i problematikave g€ jané hasur né
praktiké, gjaté implementimit t€ ligjit aktual pér shpronésimet, t€ tilla si: mungesa e planifikimit
paraprak té shpronésimeve; zgjatje e afatit t& procedurés, e cila sjell vonesa dhe bllokim té zbatimit té
projekteve dhe investimeve; borxhi i akumuluar pér shkak té vonesave né pagesa té subjekteve té
shpronésuara; mungesa ¢ negociatave dypaléshe me subjektin g€ do t€ shpronésohet; mosrespektimi i
dispozitave ligjore né lidhje me ményrén e pagesés sé subjektit t€ shpronésuar; proceset gjyqésore me
subjektet e shpronésuara (me objekt ndryshim t& masé€s sé€ vlerésimit t& shpronésimit.

Qéllimi i ndryshimeve té propozuara &shté, pikérisht, rregullimi i procedurave té€ shpronésimit, me
synim planifikimin si dhe pérgendrimin e kompetencave té institucionit pérgjegjés pér shpronésimet.
Pér kété qéllim propozohet ngritja e Agjencis€ Shtetérore pér Shpronésimin, e cila do té jeté
institucion né varési té ministrit pérgjegjés pér zhvillimin urban.

Agjencia Shtetérore pér Shpronésim do té jeté institucioni pérgjegjés pér procedurat e shpronésimit, 1
cili do té shqyrtojé kérkesat pér shpronésim, tashmé, né njé kohé mé t& shkurtér dhe do té realizojé
procedurat e shpronésimit né ményré mé eficente, duke garantuar né shkallé mé té larté edhe t€ drejtat
e personave qé shpronésohen.

Projektligji pércakton Ministrin€ e Infrastrukturés dhe Energjisé (MIE), si institucion pérgjegjés pér
pércjelljen pér miratim né Késhillin e Ministrave t€ propozimeve té paraqitura nga ASHSH, si dhe
personat juridiké, publiké ose privaté, qé kané interes publik pér realizimin e shpronésimit ose marrjes
né pérdorim té pérkohshém té pasurive proné private.

o Vierésimi i Ligjshmérisé Kushtetuese dhe harmonizimi me legjislacionin né fuqi

Projektligji €shté né pérputhje me Kushtetutén dhe me legjislacionin pérkatés qé rregullon kété fushé
né vendet anétare t€ BE-sé.

N¢ aspektin procedural projektligji éshté paraqitur né€ pérputhje me Rregulloren e Kuvendit.



o Diskutimi né Komision

Projektligji “Pér disa ndryshime dhe shtesa né ligjin nr. 8561, daté 22.12.1999, “Pér shpronésimet dhe
marrjen né pérdorim t& pérkohshém t€ pasurisé, proné private, pér interes publik”, t& ndryshuar”, éshté
shqyrtuar nga Komisioni pér Veprimtarité Prodhuese, Tregtiné dhe Mjedisin, n€ cilésiné e Komisionit
pér dhénie mendimi, né mbledhjen e datés 27 janar 2020.

Relatori vlerésoi nismén e ndérmarré pér propozimin e projektligjit, duke e konsideruar até si njé
mekanizém efektiv pér adresimin dhe zgjidhjen e problematikave lidhur me shpronésimet, té cilat ligji
ekzistues nuk ka mundur t’i zgjidhé.

Relatori vlerésoi rolin gé do té luajé Agjencia Shtetérore pér Shpronésim (ASHSH), si institucioni
pérgjegjés pér trajtimin e procedurave té shpronésimit. Népérmjet funksioneve gé ligji i jep ASHSH-
sé, do té mundésohet realizimi i procedurave té shpronésimit né ményré mé eficente, pasi do té
shkurtohet koha e trajtimit té tyre, do té€ garantohen né njé shkallé mé t€ larté té drejtat e personave qé
shpronésohen, si dhe do té ulet numri i proceseve gjyqésore me subjektet e shpronésuara.

Diskutimet e anétaréve té Komisionit, pér té cilat u béné edhe pyetje propozuesve, u pérgendruan
kryesisht né c¢éshtje té tilla si: natyra e problematikave té evidentuara né ligjin ekzistues, té cilat sollén
nevojén e hartimit té¢ ndryshimeve té propozuara; avantazhet gé sjell krijimi i ASHSH-s¢; natyra e
¢éshtjeve dhe problematikave qé do té trajtojé ajo; nése kompetencat e saj do té lidhen edhe me
trajtimin e kérkesave pér shpronésimet gé kryhen nga njésité e geverisjes vendore; buxhetin e saj;
ményrén e trajtimit té ¢éshtjeve gjyqésore qé kané filluar, apo jané né proces.

Pérfagésuesit e ministrisé shpjeguan se problematikat e evidentuara gjaté zbatimit té ligjit ekzistues, gé
sollén nevojén e hartimit t&€ ndryshimeve, konsistojné né€: mungesén e planifikimit paraprak té
shpronésimeve; zgjatjen e afatit t€ procedurés, e cila sjell vonesa dhe bllokim té zbatimit t€ projekteve
dhe investimeve; akumulimin e borxhit pér shkak t€ vonesave né pagesa té subjekteve té€ shpronésuara;
mungesén e negociatave dypalé€she me subjektin g€ do t€ shproné€sohet; mosrespektimin e dispozitave
ligjore né lidhje me ményrén e pagesés s€ subjektit t€ shpronésuar; numrin e larté t€ proceseve
gjyqésore me subjektet e shpronésuara (me objekt ndryshim t€ masés s€ vlerésimit t€ shpronésimit.

Barrén mé té¢ madhe té problematikave me procedurat e shpronésimit e mban ministria g€ mbulon
zhvillimin urban, ministria e brendshme, por edhe ajo e kultur€s, duke krijuar pasiguri tek entet
shtetérore, por edhe tek subjektet private.

Pikérisht, me qéllim rregullimin e procedurave t€ shpronésimit, me synim planifikimin si dhe
pérgendrimin e kompetencave t€ institucionit pérgjegjés pér shpronésimet, projektligji propozon
ngritjen e Agjencis€ Shtetérore pér Shpronésimin, e cila do té jeté institucion né varési t€ ministrit
pérgjegjés pér zhvillimin urban.

Krijimi 1 késaj agjencie do té shérbejé si njé mekanizém i ri ligjor i cili do t&€ pérqendrojé procedurat né
njé institucion té vetém, duke saktésuar aspektet procedurale né¢ fushén e shqyrtimit dhe trajtimit té



kérkesave pér shpronésim; do té reduktojé reagimin negativ t€ subjekteve duke negociuar dhe sqaruar
me secilin prej tyre pér kriteret, ményrat, vlerésimin dhe gjithé procesin e shpronésimit né térési; do té
ulé numrin e ankesave né gjykaté nga subjektet g€ do t€ shpronésohen; do t€ ulé¢ borxhin deri né
reduktimin final t€ tij duke parashikuar dhe mundésuar pagesén me késte ndaj subjekteve té
shpronésuara.

ASHSH do t& keté né pérbérjen e saj edhe nj¢ trupé té specializuar qé do t& merret me ndjekjen ligjore
té céshtjeve té shpronésimeve, me kohé t& ploté, dhe do té kryejné edhe ekspertizén teknike pér
vlerésimin e rasteve konkrete, pasi, edhe problemet né kuadér té procesit té rindértimit do té rrisin
nivelin e kérkesave pér shpronésime.

ASHSH do té kryejé procedurat e shpronésimit, ashtu si¢ parashikohet né ligjin ekzistues, duke
ndérmjetésuar dhe trajtuar edhe kérkesat pér shpronésime qé vijné nga njésité e geverisjes vendore.
Buxheti i ASHSH-s¢ do té jeté pjesé e buxhetit vjetor té€ planifikuar pér ministriné qé mbulon
zhvillimin urban.

Né pérfundim té diskutimeve, Komisioni, me shumicén e votave t€ anétaréve t€ pranishém, miratoi,
né parim, nen pér nen dhe né térési projektligjin dhe u shpreh dakord pér kalimin e tij pér votim né
seancé plenare.

